
I. DISPOSICIONS XERAIS

MINISTERIO DA PRESIDENCIA

6276 Real decreto 475/2014, do 13 de xufio, sobre bonificaciéns na cotizacién a
Seqguridade Social do persoal investigador.

A disposicién adicional vixésima da Lei 35/2006, do 28 de novembro, do imposto
sobre a renda das persoas fisicas e de modificaciéon parcial das leis dos impostos sobre
sociedades, sobre a renda de non residentes e sobre o patrimonio, autorizou o Goberno
para que establecese bonificacions nas cotizacions a Seguridade Social correspondentes
ao persoal investigador que, con caracter exclusivo, se dedique a actividades de
investigacion e desenvolvemento e innovacion tecnoldxica, a que se refire o artigo 35 do
texto refundido da Lei do imposto sobre sociedades, aprobado polo Real decreto
lexislativo 4/2004, do 5 de marzo.

A citada lei modificou o réxime normativo dos incentivos a investigacién e ao
desenvolvemento e innovacion tecnoléxica ao cambiar, por un lado, a deducién polas
ditas actividades existente no imposto sobre sociedades e, por outro, ao incorporar un
novo incentivo de natureza non tributaria incompatible co anterior, consistente na
bonificaciéon na cotizacion a Seguridade Social e que foi obxecto de desenvolvemento co
Real decreto 278/2007, do 23 de febreiro, sobre bonificaciéns na cotizacion a Seguridade
Social respecto do persoal investigador.

O Real decreto lei 20/2012, do 13 de xullo, de medidas para garantir a estabilidade
orzamentaria e de fomento da competitividade, derrogou expresamente a disposicion
adicional vixésima da Lei 35/2006, do 28 de novembro, asi como o Real decreto 278/2007,
do 23 de febreiro, e as referencias as bonificacions establecidas no Real decreto
1432/2003, do 21 de novembro, polo que se regulaba a emisién polo Ministerio de Ciencia
e Tecnoloxia de informes motivados relativos ao cumprimento de requisitos cientificos e
tecnoloxicos, para os efectos da aplicacién e interpretacion de deducions fiscais por
actividades de investigacion e desenvolvemento e innovacion tecnoloxica.

A pesar do contexto de restricions orzamentarias que afectaron a intensidade do
apoio publico as actuacions en materia de investigaciéon, desenvolvemento e innovacién
tecnolodxica (en diante, 1+D+i), o Goberno considerou conveniente recuperar o incentivo
non tributario da bonificacidon na cotizacion a Seguridade Social respecto do persoal
investigador. E iso porque, ainda que os incentivos de natureza tributaria contan cunha
probada eficacia, a bonificacion constitie unha reducion inmediata nos gastos
empresariais e favorece a contratacion de persoal investigador. Ademais, en ocasions é o
unico incentivo con que contan as empresas que non tefien suficientes beneficios e cota
tributaria como para que as deduciéns no pagamento dos seus impostos sexa relevante.

Este real decreto desenvolve, de conformidade coa disposicién adicional
septuaxésimo novena da Lei 17/2012, do 27 de decembro, de orzamentos xerais do
Estado para o ano 2013, o réxime normativo das novas bonificacions nas cotizacions a
Seguridade Social, regulando o obxecto; o ambito de aplicacion; as exclusiéns; os
requisitos dos beneficiarios; a concorrencia con outras bonificacions e medidas de apoio
publico e contia maxima das bonificaciéns; os termos en que se establece a
compatibilidade das bonificacidons coas deduciéns fiscais por I+D+i do artigo 35 do vixente
texto refundido da Lei do imposto de sociedades; a aplicacién, control € mantemento das
bonificaciéns; a devolucién das bonificaciéns en caso de incumprimento dos requisitos e
o financiamento. Asi mesmo, o texto normativo inclie unha disposicion transitoria, unha
adicional e tres derradeiras.

Este real decreto supén a colaboracién dos seguintes érganos e entidades: a Axencia
Estatal de Administracion Tributaria, que controlara que se cumpren as condicidns
exixidas para a compatibilidade de bonificacions coas deduciéns fiscais; a Direccion Xeral

de Innovacién e Competitividade, do Ministerio de Economia e Competitividade, que
emitira informes motivados vinculantes que certifiquen as condiciéons do persoal
investigador; a Inspeccion de Traballo e Seguridade Social e a Tesouraria Xeral da
Seguridade Social, que controlaran a correcta aplicacién das bonificaciéns sobre as
cotizacions e a non superacion do maximo de axudas posibles, e o Servizo Publico de
Emprego Estatal, que financiara as bonificacions.

En cumprimento do previsto no artigo 24 da Lei 50/1997, do 27 de novembro, do
Goberno, foron oidas as asociacions profesionais e os sectores afectados.

Na sua virtude, por proposta dos ministros de Economia e Competitividade, de
Facenda e Administracions Publicas e de Emprego e Seguridade Social, de acordo co
Consello de Estado e logo de deliberacion do Consello de Ministros na sua reunién do dia
13 de xufio de 2014,

DISPONO:

Artigo 1. Obxecto.

Este real decreto ten por obxecto establecer unha bonificacién do 40 por cento nas
achegas empresariais as cotas da Seguridade Social por continxencias comuns respecto
do persoal investigador que se determina no artigo 2, asi como regular o procedemento
para a sua aplicacion.

Asi mesmo, regula o alcance da compatibilidade desta bonificacion nas citadas cotas
coa deducién a que se refire o artigo 35 do texto refundido da Lei do imposto sobre
sociedades, aprobado polo Real decreto lexislativo 4/2004, do 5 de marzo, para as
empresas que se dediquen a actividades de investigacién e desenvolvemento e
innovacion tecnoldxica (en diante, 1+D+i) que sexan suxeitos pasivos do citado imposto.

Artigo 2. Ambito de aplicacion.

1. Teran dereito a bonificacidn regulada no artigo 1 deste real decreto os
traballadores incluidos nos grupos 1, 2, 3 e 4 de cotizacion ao réxime xeral da Seguridade
Social que, con caracter exclusivo e pola totalidade do seu tempo de traballo na empresa
dedicada a actividades de investigacidon e desenvolvemento e innovacién tecnoldxica, se
dediquen a realizacion das citadas actividades, xa sexa o seu contrato de caracter
indefinido, en practicas ou por obra ou servizo determinado. Neste ultimo caso, o contrato
debera ter unha duracion minima de tres meses. Con relacién a exclusividade e ao
computo da totalidade do tempo de traballo, admitirase que ata un 15% do tempo
dedicado a tarefas de formacién, divulgacion ou similares compute como dedicacion
exclusiva a actividades de |+D+i.

2. Para os efectos do establecido neste real decreto, consideraranse actividades de
I+D+i as definidas como tales no artigo 35 do texto refundido da Lei do imposto sobre
sociedades, aprobado polo Real decreto lexislativo 4/2004, do 5 de marzo.

Artigo 3.  Exclusions.

O réxime de bonificacidns regulado neste real decreto non sera de aplicacion nos
seguintes supostos:

a) Respecto daqueles empregados que destinen unicamente parte da sua xornada
laboral a realizacién de actividades de investigacién, de desenvolvemento ou de
innovacion tecnoldxica.

b) Respecto daqueles empregados que traballen para empresas que levan a cabo
proxectos de investigacion, de desenvolvemento ou de innovacién tecnoldxica cuxo labor
consista en actividades distintas as sinaladas como tales no artigo 35 do texto refundido
da Lei do imposto sobre sociedades, como son as de administracion, xestion de recursos,
mercadotecnia, servizos xerais e direccion, entre outras.

c) Respecto daqueles empregados contratados pola Administracion xeral do Estado
e 0s organismos publicos regulados no titulo Il e nas disposiciéns adicionais novena e
décima da Lei 6/1997, do 14 de abril, de organizacion e funcionamento da Administracion
xeral do Estado, as administraciéns autonémicas ou as corporacions locais e os seus
organismos publicos, asi como por outros entes publicos que estean totalmente exentos
do imposto sobre sociedades.

d) Relacions laborais de caracter especial previstas no artigo 2 do texto refundido da
Lei do Estatuto dos traballadores, aprobado polo Real decreto lexislativo 1/1995, do 24 de
marzo, ou outras disposiciéns legais.

e) Respecto do persoal contratado por empresas ou organismos cuxa contratacion
para actividades de investigacion e desenvolvemento e innovacion tecnoléxica estea
explicitamente subvencionada ou financiada con fondos publicos, sempre que este
financiamento inclla tamén as cotas empresariais @ Seguridade Social.

Artigo 4. Requisitos das empresas beneficiarias da bonificacion.

As entidades ou empresas beneficiarias das bonificacions previstas neste real decreto
deberan reunir os seguintes requisitos:

a) Cumprir as condiciéns exixidas con caracter xeral para a adquisicion e
mantemento dos beneficios na cotizacién & Seguridade Social no artigo 77 da Lei
13/1996, do 30 de decembro, de medidas fiscais, administrativas e da orde social, e no
artigo 29 da Lei 50/1998, do 30 de decembro, de medidas fiscais, administrativas e da
orde social.

b) No ter sido excluidas do acceso aos beneficios derivados da aplicacion dos
programas de emprego pola comision de infracciébns moi graves non prescritas, todo iso
de conformidade co previsto nos artigos 46 e 46 bis do texto refundido da Lei sobre
infraccidns e sanciéns na orde social, aprobada polo Real decreto lexislativo 5/2000, do 4
de agosto.

Artigo 5. Concorrencia e contia méxima das bonificacions.

As bonificacions aqui previstas poderan ser compatibles con aquelas a que se
puidese acceder ou se puidesen estar gozando por aplicacién do Programa de fomento
de emprego ou outras medidas incentivadoras de apoio a contratacion, sen que en ningun
caso a suma das bonificaciéns aplicables poida superar o cen por cento da cota
empresarial a Seguridade Social.

Asi mesmo, non poderan, en concorrencia con outras medidas de apoio publico
establecidas para a mesma finalidade, superar o 60 por cento do custo salarial anual
correspondente ao contrato que se bonifica.

Artigo 6. Alcance da compatibilidade entre as bonificacions na cotizacion a Seguridade
Social respecto do persoal investigador e a deducién nas cotas tributarias do imposto
de sociedades.

1. A bonificacion na cotizacion que regula este real decreto sera plenamente
compatible coa aplicacion do réxime de deducion por actividades de investigacion e
desenvolvemento e innovacion tecnoldxica establecida no artigo 35 do texto refundido da
Lei do imposto sobre sociedades, aprobado polo Real decreto lexislativo 4/2004, do 5 de
marzo, unicamente para as pequenas e medianas empresas (en diante, pemes) intensivas
en |+D+i recofecidas como tal mediante o selo oficial de «peme innovadora» e que por
iso figuren no rexistro que, para tal efecto, xestionara o Ministerio de Economia e
Competitividade.

2. Para os efectos deste real decreto entenderase que unha peme, segundo
definicién contida na Recomendacion 2003/361/CE da Comision, do 6 de maio, sobre a
definicion de microempresas, pequenas e medianas empresas, é intensiva en [+D+i
cando concorra algunha das seguintes circunstancias:

a) Cando recibise financiamento publico nos Ultimos tres anos, sen sufrir revogacion
por incorrecta ou insuficiente execucion da actividade financiada, a través de:

1.° Convocatorias publicas no marco do VI Plan nacional de investigacién cientifica,
desenvolvemento e innovacion tecnoldxica ou do Plan estatal de investigacion cientifica e
técnica e de innovacion.

2.° Axudas para a realizacion de proxectos de I|+D+i, do Centro para o
Desenvolvemento Tecnoldxico Industrial.

3. ° Convocatorias do 7° Programa marco de |+D+i ou do programa Horizonte 2020,
da Unién Europea.

b) Cando demostrase o seu caracter innovador, mediante a sua propia actividade:

1.° Por dispor dunha patente propia en explotacion nun periodo non superior a cinco
anos anterior ao exercicio do dereito de bonificacion.

2.° Por obter, nos tres anos anteriores ao exercicio do dereito de bonificacion, un
informe motivado vinculante positivo para os efectos de aplicacién da deducién a que se
refire o artigo 35 do texto refundido da Lei do imposto sobre sociedades, aprobado polo
Real decreto lexislativo 4/2004, do 5 de marzo.

c¢) Cando demostrase a sua capacidade de innovacién, mediante algunha das
seguintes certificacidns oficiais recofiecidas polo Ministerio de Economia e
Competitividade:

1.° Xove empresa innovadora (XEI), segundo a especificaciéon Aenor EA0043.
2.° Pequena ou microempresa innovadora, segundo a especificacién Aenor EA0047.
3.° Certificacion conforme a norma UNE 166.002 «Sistemas de xestién da [+D+i».

3. Para o resto das empresas ou entidades, a bonificacion regulada neste real
decreto sera compatible co referido réxime de deduciéon sempre que non se aplique sobre
0 mesmo investigador. En tales supostos, as empresas poderan optar por aplicar a
bonificacién na cotizacion & Seguridade Social respecto do persoal a que se refire o artigo
2 ou unha deducién polos custos do dito persoal nos proxectos en que participe e nos
cales realice actividades a que se refire o artigo 35 do texto refundido da Lei do imposto
sobre sociedades, aprobado polo Real decreto lexislativo 4/2004, do 5 de marzo.

De acordo co paragrafo anterior, sera compatible por unha mesma empresa € nun
mesmo proxecto a aplicacién de bonificacions sobre investigadores xunto coa de
deducidns por outros investigadores polos cales a empresa, nese caso, desexe deducir.

4. A Axencia Estatal de Administracion Tributaria, en exercicio das suas facultades
de control en materia de deducioéns fiscais, podera comprobar o cumprimento da condicién
de «peme innovadora» para acollerse ao réxime a que se refire o niumero 1 deste artigo.

Artigo 7. Aplicacién das bonificacions.

1. As entidades ou empresas beneficiarias poderan aplicar as bonificaciéns con
caracter automatico nos correspondentes documentos de cotizacion, sen prexuizo do seu
control e revision nos termos establecidos no artigo 8 pola Inspeccion de Traballo e
Seguridade Social e pola Tesouraria Xeral da Seguridade Social.

2. Aopcion prevista no numero anterior supora a aplicacion exclusiva ao investigador
do réxime escollido ata a finalizaciéon do periodo impositivo e entenderase prorrogada
tacitamente nos periodos impositivos sucesivos.

3. Abonificacién aplicarase cando supofia un cambio sobre a situacion precedente:

a) No caso de traballadores que xa figuren en situacion de alta na empresa na data
de efectos da aplicacidon das bonificaciéns na cotizacion, como solicitude de variacién de
datos que debera presentarse no prazo establecido no artigo 32.3.2.° do Regulamento
xeral sobre inscricidon de empresas e afiliacion, altas, baixas e variacions de datos de

traballadores na Seguridade Social, aprobado polo Real decreto 84/1996, do 26 de
xaneiro.

b) No caso de traballadores que causen alta a partir da data de efectos da aplicacion
das bonificaciéns na cotizacién, na solicitude de alta do respectivo traballador, dentro do
prazo establecido no artigo 32.3.1.° do Regulamento xeral sobre inscricién de empresas e
afiliacion, altas, baixas e variacions de datos de traballadores na Seguridade Social.

A Tesouraria Xeral da Seguridade Social remitiralle ao Servizo Publico de Emprego
Estatal, polo menos trimestralmente, informacién sobre as bonificacions practicadas, con
detalle do numero de traballadores obxecto de bonificacions, coas suas respectivas bases
de cotizacién e as bonificacions aplicadas como consecuencia do previsto nesta norma.

Artigo 8. Control das bonificaciéns.

1. Para o adecuado control das bonificacions efectuadas, as entidades ou empresas
que apliquen bonificacién nas cotas de dez ou mais investigadores ao longo de tres
meses ou mais nun exercicio deberan presentar ante a Tesouraria Xeneral da Seguridade
Social, nun prazo maximo de seis meses desde a finalizacion do exercicio fiscal en que
se aplicaron as bonificacions, un informe motivado vinculante emitido pola Direccién Xeral
de Innovacion e Competitividade, do Ministerio de Economia e Competitividade, relativo
ao cumprimento no dito periodo da condicion de persoal investigador con dedicacién
exclusiva a actividades de investigaciéon e desenvolvemento e innovacion tecnoléxica.

Para iso a entidade debera presentar ante a citada Direccion Xeral de Innovacion e
Competitividade un informe técnico de cualificacion de tales actividades e dedicacion, de
acordo coas definicions destes conceptos e os requisitos cientificos e tecnoldxicos
recollidos no artigo 35 do texto refundido da Lei do imposto sobre sociedades, aprobado
polo Real decreto lexislativo 4/2004, do 5 de marzo, informe que debera ser emitido por
unha entidade debidamente acreditada pola Entidade Nacional de Acreditacion (ENAC) e
de acordo co formato que aprobara o Ministerio de Economia e Competitividade e que
estara disponible na sede electronica deste.

Este informe tera caracter vinculante ante a Axencia Estatal de Administracion
Tributaria e a Tesouraria Xeral da Seguridade Social. En caso de resultar negativo con
relacién a bonificacién xa practicada pero sendo tales gastos susceptibles de deducion
fiscal, & marxe da devolucion das bonificacibns como establece o artigo seguinte, as
empresas poderan aplicar o gasto a deducion fiscal correspondente.

2. As entidades ou empresas que se apliquen bonificacions e que tamén se apliquen
deduciéns, de acordo co previsto no artigo 6, deberan ademais achegar ante a Axencia
Estatal de Administracién Tributaria unha memoria anual de actividades e proxectos
executados e investigadores afectados pola bonificacion no exercicio vencido, ao
presentar a sua declaracién do imposto de sociedades conforme o modelo que estableza
para o efecto a Axencia Estatal de Administracién Tributaria. Poderase comprobar a
condicién de peme innovadora mediante o acceso ao rexistro regulado no artigo 6.

3. A Tesouraria Xeral da Seguridade Social remitiralle & Axencia Estatal de
Administracién Tributaria unha relaciéon dos investigadores cuxa cotizacion se bonificou,
ao final de cada exercicio, para o seu cruzamento coas deducions fiscais que se soliciten.

4. Corresponderalle a Axencia Estatal de Administracion Tributaria controlar que se
cumpren as condicidns exixidas para a compatibilidade de bonificaciéns coas deducidns
fiscais; a Direccion Xeral de Innovaciéon e Competitividade do Ministerio de Economia e
Competitividade emitir informes motivados vinculantes que certifiquen as condicions do
persoal investigador e & Inspeccion de Traballo e Seguridade Social e & Tesouraria Xeral
da Seguridade Social controlar a correcta aplicacion das bonificacions sobre as
cotizacions.

Artigo 9. Devolucién de bonificacions.

1. Nos supostos de obtencion das bonificacions sen reunir os requisitos exixidos,
procedera a devolucién das cantidades deixadas de ingresar por bonificacion na
cotizacion & Seguridade Social coa recarga e os xuros de demora correspondentes,
segundo o establecido nas normas recadatorias en materia de seguridade social.

2. A obriga de devolucion establecida no numero anterior enténdese sen prexuizo
do previsto no texto refundido da Lei sobre infraccions e sanciéns na orde social,
aprobado polo Real decreto lexislativo 5/2000, do 4 de agosto.

Artigo 10.  Financiamento.

Conforme a disposicion adicional septuaxésimo novena da Lei 17/2012, do 27 de
decembro, de orzamentos xerais do Estado para o ano 2013, as bonificacions reguladas
neste real decreto financiaranse con cargo a correspondente partida orzamentaria do
Servizo Publico de Emprego Estatal.

Disposicién adicional unica. Territorios forais.

As referencias contidas neste real decreto as deduciéns por actividades de
investigacion e desenvolvemento e innovacion tecnoldxica reguladas na Lei do imposto
sobre sociedades, aprobada polo Real decreto lexislativo 4/2004, do 5 de marzo, deben
entenderse realizadas, respecto aos suxeitos pasivos sometidos a lexislacion foral, a
deducion e procedementos que para tales actividades contefia a correspondente
normativa foral.

Asi mesmo, as referencias a Axencia Estatal de Administracion Tributaria neste real
decreto débense entender, nestes casos, efectuadas ao 6rgano equivalente do territorio
foral correspondente.

Disposicion transitoria Unica. Bonificacion na cotizaciéon a Seguridade Social respecto
do persoal investigador a tempo completo en situacion de alta o 1 de xaneiro de 2013.

1. Os suxeitos pasivos ou contribuintes que tefian dereito a bonificacion regulada
neste real decreto respecto a investigadores en situacion de alta a partir do 1 de xaneiro
de 2013 poderan exercer este dereito dentro dos dous meses seguintes a sua entrada en
vigor.

2. Respecto das cotas ingresadas correspondentes ao exercicio 2013 ou aos meses
de 2014 transcorridos antes da entrada en vigor deste real decreto polas cales se tefa
dereito & sua bonificacién, poderase solicitar a Tesouraria Xeral da Seguridade Social, ata
0 30 de decembro de 2014, a devolucién do exceso ingresado, € achegarase, nos casos
en que proceda, o informe motivado vinculante regulado no artigo 8.1 deste real decreto.
A Tesouraria Xeral da Seguridade Social debera ditar e notificar a resolucién dentro dos
seis meses seguintes a data en que se complete a documentacion que deba achegar o
solicitante da devolucién. Transcorrido o dito prazo sen que se ditase resolucion expresa,
poderase entender desestimada a solicitude.

3. No caso de terse optado pola deducién fiscal con anterioridade a entrada en vigor
deste real decreto, non procedera a devolucion de cotas.

4. As cotas xa ingresadas polas cales se tefa dereito a bonificaciéon non teran a
consideracion de ingresos indebidos para os efectos previstos no artigo 44 do
Regulamento xeral de recadacion da Seguridade Social, aprobado polo Real decreto
1415/2004, do 11 de xufio.

Disposicién derradeira primera. Titulo competencial.

Este real decreto ditase ao abeiro do disposto no artigo 149.1.17.2, que lle atrible ao
Estado a competencia exclusiva en materia de réxime econémico da Seguridade Social.

Disposicion derradeira segunda. Facultades de desenvolvemento.

Facultanse os ministros de Economia e Competitividade, de Facenda e
Administracions Publicas e de Emprego e Seguridade Social, nos seus respectivos
ambitos de competencia, para ditaren as disposicidns que sexan necesarias para a
aplicacion e desenvolvemento do establecido neste real decreto.

Disposicion derradeira terceira. Entrada en vigor.

1. Este real real decreto entrard en vigor aos tres meses da sua publicaciéon no
«Boletin Oficial del Estado».

2. Non obstante o disposto no niumero anterior, o presente real decreto aplicarase,
con caracter retroactivo, ao persoal investigador a tempo completo en situacion de alta a
partir do 1 de xaneiro de 2013.

Dado en Madrid o 13 de xufio de 2014.
JUAN CARLOS R.

A vicepresidenta do Goberno e ministra da Presidencia,
SORAYA SAENZ DE SANTAMARIAANTON

